
|. DISPOSICIONS XERAIS
CONSELLERIA DE MEDIO AMBIENTE, TERRITORIO E INFRAESTRUTURAS

DECRETO 176/2013, do 21 de novembro, polo que se aproba o Plan de
seguimento das Directrices de ordenacion do territorio de Galicia e da
sustentabilidade territorial.

O Estatuto de autonomia de Galicia, no seu artigo 27.3, establece que lle corresponde
a Comunidade Auténoma galega, entre outras, a competencia en materia de ordenacion
do territorio e do litoral, urbanismo e vivenda. No exercicio da competencia prevista no
devandito precepto aprobouse a Lei 10/1995, do 23 de novembro, de ordenacion do terri-
torio de Galicia que, entre os instrumentos de ordenacioén do territorio que regula, inclie
as Directrices de ordenacioén do territorio de Galicia (en diante DOT) as cales dedica o seu
capitulo Il, e cuxo o artigo 10, no seu numero 10, prevé que por decreto do Consello da
Xunta de Galicia se determinara o procedemento que regule o seguimento e posta ao dia
dos obxectivos e determinacions das Directrices de ordenacion do territorio.

O Consello da Xunta de Galicia, polo Decreto 19/2011, do 10 de febreiro, aprobou defi-
nitivamente as Directrices de ordenacion do territorio de Galicia, que tefien como finalidade
basica definir un modelo territorial para Galicia que permita orientar as actuacions secto-
riais dotandoas de coherencia espacial e das referencias necesarias para que se desenvol-
van de acordo cos obxectivos xerais da politica territorial de Galicia, para conformar unha
accién de goberno coordinada e eficaz. No marco da Lei de ordenacion do territorio de
Galicia, as directrices son o instrumento que ofrece a vision global da ordenacion territorial
de Galicia e serven como referencia para o resto das figuras de planificacion e para as
actuaciéns que desenvolven tanto as administracions como os particulares. As Directrices
de ordenacion do territorio de Galicia, na sua determinacion 10.1.19, establecen que a
Xunta de Galicia impulsara un sistema de seguimento da sustentabilidade territorial e das
DOT atendendo as orientaciéns recollidas no informe de sustentabilidade ambiental e as
determinacions da memoria ambiental emitida polo 6rgano ambiental do procedemento de
avaliacion ambiental estratéxica, e co obxectivo de emprender unha xestién dinamica do
territorio. Este sistema de seguimento debera ser aprobado por decreto do Consello da
Xunta e supora o marco para o establecemento do sistema de seguimento de todos os
instrumentos de ordenacion do territorio e urbanismo.

Conforme o disposto no artigo 5 da Lei 6/2007, do 11 de maio, de medidas urxentes
en materia de ordenacion do territorio e do litoral de Galicia, as Directrices de ordenacion

do territorio de Galicia deben ser obxecto de avaliacién ambiental estratéxica, e o artigo
8 do mesmo texto legal prevé que o drgano promotor debera realizar un seguimento dos
efectos no ambiente da aplicacién ou execucion do plan para identificar con prontitude os
efectos adversos non previstos e permitir desenvolver as medidas axeitadas para evitalos,
consonte o disposto no artigo 15 da Lei 9/2006, do 28 de abril, sobre avaliacién dos efectos
de determinados plans e programas no ambiente, que traspuxo a Directiva 2001/42/CE do
Parlamento Europeo e do Consello, do 27 de xufio de 2001. Neste seguimento podera par-
ticipar o 6rgano ambiental correspondente, quen podera solicitar a informacion e realizar as
comprobacions que considere necesarias para verificar a informacion que figure no informe
de sustentabilidade ambiental.

O Decreto 227/2012, do 2 de decembro, establece a estrutura organica da Xunta de
Galicia, da cal forma parte a Conselleria de Medio Ambiente, Territorio e Infraestruturas,
organo da Administracion da Comunidade Autdbnoma ao cal corresponden, entre outras,
as competencias e funcions en materia de ambiente, ordenacién do territorio e urbanismo
consonte o establecido no Estatuto de autonomia para Galicia nos termos sinalados na
Constitucion espafiola, e segundo establece o Decreto 44/2012, do 19 de xaneiro, polo que
se establece a estrutura organica da Conselleria de Medio Ambiente, Territorio e Infraes-
truturas.

En cumprimento do mandado legal do artigo 31 da Lei 10/1995, do 23 de novembro,
de ordenacion do territorio de Galicia, a través da Lei 6/2007, do 11 de maio, de medidas
urxentes en materia de ordenacién do territorio e do litoral de Galicia, créase o Instituto de
Estudos do Territorio e disponse a sua adscricion a conselleria competente en materia de
ordenacion do territorio e urbanismo. Polo Decreto 244/2011, do 29 de decembro, apréban-
se os estatutos do organismo auténomo Instituto de Estudos do Territorio, organismo au-
tébnomo que entrou en funcionamento o 7 de abril de 2012 e que foi adscrito directamente
a Conselleria de Medio Ambiente, Territorio e Infraestruturas a través da Secretaria Xeral
de Ordenacion do Territorio € Urbanismo, pola disposicion adicional terceira do Decre-
to 235/2012, do 5 de decembro, polo que se fixa a estrutura organica da Vicepresidencia
e das consellerias da Xunta de Galicia. O Instituto de Estudos do Territorio ten, entre as
suas funcions, a de prestar apoio a conselleria competente en materia de urbanismo e or-
denacion do territorio na realizacion da avaliacion continua dos instrumentos de ordenacion
territorial, o que inclue o seguimento das Directrices de ordenacion do territorio que prevé
o numero 10 do artigo 10 da Lei 10/1995, do 23 de novembro, de ordenacion do territorio
de Galicia.

Para estes efectos especificos, polo Decreto 156/2012, do 12 de xullo, créase a Co-
mision de Seguimento das DOT como érgano de coordinacion técnica dos departamen-
tos, organismos e entes da Administracion xeral da Comunidade Auténoma de Galicia
nas suas actuacions, que sera a responsable de desenvolver e adaptar o sistema de
indicadores ou métodos para o seguimento que permitan cofiecer a evolucion das va-
riables de sustentabilidade, aplicandoo proporcionalmente ao grao de desenvolvemen-
to das DOT. Coa sesion constitutiva desta comision o 7 de agosto de 2012, en exercicio
da funcion prevista no artigo 2 do Decreto 156/2012, do 12 de xullo, comezaron os
traballos preparatorios para a determinacion do procedemento que regule o seguimen-
to e posta ao dia dos obxectivos e determinaciéns das Directrices de ordenacién do
territorio, previsto no artigo 10.10 da Lei 10/1995, do 23 de novembro, de ordenacién
do territorio de Galicia, que se incluira conforme a sua memoria ambiental no Plan de
seguimento da sustentabilidade territorial das Directrices de ordenacion do territorio de
Gallicia e, por extension, nos instrumentos de ordenacién do territorio € urbanismo que
a desenvolvan.

En cumprimento das disposicions normativas citadas, ditase o presente decreto, que
consta dun artigo unico relativo ao seu obxecto, que é aprobar o Plan de seguimento das
Directrices de ordenacion do territorio de Galicia e da sustentabilidade territorial, que se
xunta nun anexo, e no cal se regula o procedemento de seguimento dos obxectivos e das
determinacions das Directrices de ordenacion do territorio de Galicia e o seguimento dos
seus efectos sobre o ambiente. Asemade, consta de duas disposicions derradeiras, unha
relativa a sta entrada en vigor e unha segunda ao desenvolvemento normativo. O anexo
contén o plan de seguimento, que se concibe como un sistema unico para as DOT e os
instrumentos de ordenacién do territorio e urbanismo que as desenvolvan, e que se basea
en tres ferramentas: indicadores de desenvolvemento e implantacién, un sistema de indi-
cadores de sustentabilidade territorial e unha terceira de caracteristicas mais cualitativas,
consistente na realizacion dunha enquisa de percepcion territorial € urbanistica. Deséhase
unha metodoloxia de traballo e un procedemento cos 6rganos implicados: o Instituto de
Estudos do Territorio, os grupos técnicos de traballo e a Comision de Seguimento. Cos
resultados acadados, o IET elaborara un informe de seguimento, de caracter anual, que
sera aprobado pola Comision de Seguimento. Este informe fundamentara a memoria, que
se debe remitir anualmente ao Parlamento segundo o artigo 11 da Lei 10/1995, do 23 de
novembro.

Visto canto antecede, de acordo co disposto nos artigos 10.10 da Lei 10/1995, do 23

de novembro, de ordenacion do territorio de Galicia, no artigo 8 da Lei 6/2007, do 11 de

maio, de medidas urxentes en materia de ordenacién do territorio e do litoral de Galicia, e
no artigo 37 da Lei 1/1983, do 22 de febreiro, reguladora da Xunta e da sua Presidencia,
por proposta do conselleiro de Medio Ambiente, Territorio e Infraestruturas, e logo de de-
liberacion do Consello da Xunta de Galicia, na sta reunion de vinte e un de novembro de

dous mil trece,
DISPONO:

Artigo unico. Aprobaciéon do Plan de seguimento das Directrices de ordenacion do te-
rritorio de Galicia e da sustentabilidade territorial. Aprébase o Plan de seguimento das
Directrices de ordenacion do territorio de Galicia e da sustentabilidade territorial, que se
xunta como anexo, no cal se regula o procedemento de seguimento dos obxectivos e das
determinacions das Directrices de ordenacion do territorio de Galicia e o seguimento dos
efectos sobre o ambiente da aplicacion ou execucion das devanditas directrices, de acordo
co disposto no artigo 10.10 da Lei 10/1995, do 23 de novembro, de ordenacion do territorio
de Galicia, e no artigo 8 da Lei 6/2007, do 11 de maio, de medidas urxentes en materia de

ordenacién do territorio e do litoral de Galicia.
Disposicion derradeira primeira. Entrada en vigor

Este decreto entrara en vigor o dia seguinte ao da sua publicacion no Diario Oficial de

Galicia.
Disposicion derradeira segunda. Desenvolvemento normativo

Habilitase a persoa titular da conselleria competente en ordenacion do territorio para
o desenvolvemento normativo no que atinxe a organizacién e as materias propias do seu

departamento.

Santiago de Compostela, vinte e un de novembro de dous mil trece

Alberto Nufez Feijéo
Presidente

Agustin Hernandez Fernandez de Rojas
Conselleiro de Medio Ambiente, Territorio e Infraestruturas

ANEXO
Plan de seguimento das Directrices de ordenacion do territorio de Galicia e
da sustentabilidade territorial

indice de contidos

1. Obxecto do Plan de seguimento.
2. Obxectivos e determinacions das DOT.
3. Metodoloxia de traballo.
3.1. Organos.
3.2. Ferramentas.
3.2.1. Indicadores de desenvolvemento e implementacion.
3.2.2. Indicadores de sustentabilidade territorial.
3.2.3. Enquisa de percepcion territorial.
3.3. Procesos do sistema de seguimento.
4. Informe de seguimento.
4.1. Formalizacién do seguimento.
4.2. Estrutura e contido do informe.
4.3. Publicidade.

4.4. Memoria para o Parlamento.

1. Obxecto do plan de seguimento.

Os instrumentos de ordenacion do territorio precisan de ferramentas de seguimento do
cumprimento dos seus obxectivos e, en definitiva, da avaliacion dos seus posibles efectos
sobre o contorno, entendendo por tal o territorio en todas as suas dimensions (ambiental,

social e econémica). O sistema de seguimento convértese, por tanto, nun instrumento
necesario para acadar unha sociedade sustentable, de ai que a sua definicion sexa «Plan
de seguimento das Directrices de ordenacion do territorio de Galicia e da sustentabilidade
territorial».

As ferramentas deste sistema deben poder medir a evolucién do estado das variables
e elementos que se consideren estratéxicos para cofiecer se o devir da realidade galega
se vai aproximando & maxima eficiencia e eficacia da ocupacién e uso do territorio, no seu
senso mais amplo. Este seguimento e as consecuentes acciéns encamifiadas a daren res-
posta aos seus resultados é o que se denominou nas Directrices de ordenacién do territorio
de Galicia (en diante DOT) unha xestion dinamica do territorio.

Para estes efectos, e segundo se recolle no Informe de sustentabilidade ambiental (en
diante ISA) das DOT, é necesario modelizar a realidade desde a perspectiva dos obxecti-
vos destes instrumentos, e incluir entre os seus métodos un sistema de indicadores o mais
obxectivo posible, considerando as posibilidades dos datos, desde a propia recolla ata o
seu tratamento, para convertelos na informacién necesaria que permita avaliar o segui-
mento do modelo.

Asi, no ISA sostense a posibilidade do emprego de indicadores como método de se-
guimento dos efectos dos instrumentos de ordenacién territorial, xa que permiten cofiecer
a evolucion das variables de sustentabilidade para, por unha parte, controlar os efectos
producidos sobre as ditas variables e, por outra, comprobar o cumprimento dos obxectivos
xerais e especificos propostos para cada unha destas variables. Os indicadores atenderan
as duas necesidades obxectivas fundamentais: por un lado, valorar os efectos das deter-
minacions das DOT na ordenacion territorial de rango inferior e, por outra parte, quizais
mais importante, a valoracion da eficacia para encamifiar Galicia cara a sociedade da
sustentabilidade.

O plan de seguimento das Directrices de ordenacion do territorio de Galicia e da susten-
tabilidade territorial ten por obxecto regular o procedemento de seguimento dos obxectivos
e das determinaciéns das DOT conforme o establecido no artigo 10.10 da Lei 10/1995, do
23 de novembro, de ordenacién do territorio de Galicia e, ao mesmo tempo, configurase
como un plan de seguimento da sustentabilidade territorial no proceso de avaliacion am-
biental estratéxica (en diante AAE) no marco da Lei 9/2006, do 28 de abril, de avaliacion
dos efectos de determinados plans e programas no ambiente, e do artigo 8 da Lei 6/2007,
do 11 de maio, de medidas urxentes en materia de ordenacion do territorio e do litoral de
Galicia.

Este plan de seguimento conxuga o establecemento dun marco de referencia global
cuns obxectivos e criterios comuns para Galicia, e traslada a execucion deste marco ao
planeamento de rango inferior as DOT. Para isto establece unha serie de criterios estratéxi-
cos comuns sobre as variables clave da sustentabilidade que deberan ser executados no
desefo dos plans que desenvolvan estas DOT. Seguindo o proceso de avaliacion ambien-
tal estratéxica das DOT, o correspondente informe de sustentabilidade ambiental dedicou
0s numeros 8 e 9 as orientacions e recomendaciéns para a elaboracion do seu plan de
seguimento baseada no control da planificacién en cadoiro. Neste senso, os instrumentos
que desenvolvan as DOT deberan incorporar unha analise de compatibilidade estratéxica
(en diante ACE) para garantir a coherencia cos demais instrumentos de rango superior, en
particular coas DOT. Esta analise permitira avaliar o grao de compatibilidade entre os ins-
trumentos de ordenacion territorial e urbanistica e as concordancias estratéxicas, obxecti-
vos e criterios das DOT.

Asi, Plan de seguimento das Directrices de ordenacién do territorio de Galicia e da
sustentabilidade territorial, enténdese todo el como un sistema Unico para as DOT e os
instrumentos de ordenacion do territorio e urbanismo que as desenvolvan. Esta afirmacion
fundaméntase no feito de que as DOT desenvolven unha visién de caracter estratéxico coa
cal os instrumentos de incidencia territorial se integran nun mesmo marco con obxectivos
globais comuns. Esta vision estratéxica opta pola definicion dun modelo territorial que ira
gafando en concrecidn co posterior desenvolvemento da planificacion en cadoiro. Tratase,
pois, dun sistema de planificacion territorial que combina a planificacién vertical ou en ca-
doiro e a horizontal, mostrando asi a necesaria relacion xerarquica entre os instrumentos
derivados das diferentes escalas de aproximacion ao territorio € a relacion transversal
entre instrumentos de politicas converxentes, como é o caso da ordenacidén dos recursos
naturais, a ordenacion rural e a proteccioén, ordenacién e xestion da paisaxe, todo iso co
obxectivo de protexer e ordenar para mellorar o territorio.

A este respecto, cabe dicir que o primeiro instrumento de ordenacién do territorio que
desenvolve as DOT é o Plan de ordenacion do litoral (en diante POL), o cal incorpora no
seu ISA unha proposta de modelo de seguimento analoga ao das DOT, coa mesma con-
cepcién de desenvolvemento en cadoiro, a través dos instrumentos de rango inferior.

Estas propostas para o desefio do plan de seguimento das DOT e do POL foron va-
lidadas polo 6rgano ambiental no procedemento de avaliacion ambiental estratéxica, a
Secretaria Xeral de Calidade e Avaliaciéon Ambiental, mediante as respectivas memorias
ambientais. No caso da memoria ambiental das DOT, esta incluiu, no seu anexo |, unha
proposta de «indicadores de sustentabilidade territorial para as DOT».

Como resultado da validacion realizada e complementada polo 6rgano ambiental, foron
incluidas determinacions normativas sobre o plan de seguimento en ambos os dous instru-
mentos. No caso das DOT, tratase da suia determinacion 10.1.19 e, no Plan de ordenacion
do litoral, foi incluido como disposicion adicional cuarta.

Ainda que no numero 3.2 se describe pormenorizadamente, de forma resumida, o ISA
propuxo, sen caracter finalista, que o plan de seguimento fose constituido por tres ferra-
mentas: duas mais obxectivas baseadas en indicadores e unha terceira de caracteristicas
mais cualitativas, consistente na realizacién dunha enquisa. Estas ferramentas definironse
como:

* Indicadores de desenvolvemento e implantacion (en diante IDI), son aqueles que me-
diran o cumprimento das obrigas concretas establecidas polas DOT e por cada instrumento
de ordenacién do territorio que as desenvolva.

« Sistema de indicadores de sustentabilidade territorial (en diante IST), tratan de repre-
sentar unha realidade en termos de evolucién dos elementos estratéxicos e as variables
de sustentabilidade. O seguimento da sustentabilidade territorial precisa de ir alén dunha
simple compilacién de datos e calculos, xa que afrontar a valoracion das tendencias de
sustentabilidade require dun importante esforzo por considerar as profundas interrelacions
entre as variables que se dan no territorio.

» Enquisa de percepcion territorial e urbanistica (en diante EPTU), o seu obxectivo basi-
Co € cofecer a percepcion da cidadania e da vecifianza acerca da situacion da calidade da
vida nas cidades e no rural, asi como a valoracion acerca das melloras levadas a cabo ou
pretendidas polos instrumentos de ordenacion do territorio e/ou de urbanismo.

Especificamente considérase que, as que finalmente se concreten, deberan permitir
a valoracion dos efectos das determinacions das DOT na ordenacion territorial de rango
inferior.

Por ultimo, compre considerar que xa a propia Lei 10/1995 estableceu no seu arti-
go 10.10 que se determinara por decreto do Consello da Xunta de Galicia o procedemento
que regule o seguimento e posta ao dia dos obxectivos e determinaciéns das DOT. A isto
engadeselle o establecido no seu artigo 11 sobre o control do dito seguimento, onde se
recolle que se debera presentar ao Parlamento unha memoria anual en que se plasme o
estado en que se encontran as DOT.

O plan de seguimento das Directrices de ordenacion do territorio de Galicia e da susten-
tabilidade territorial responde as seguintes necesidades obxectivas:

« Valorar os efectos das determinacions das DOT e dos restantes instrumentos de orde-
nacion do territorio ao longo do proceso de planificacién en cadoiro.

* Valorar o grao de cumprimento dos obxectivos e determinacions marcados polas DOT
e polos restantes instrumentos de ordenacion do territorio.

 Cofecer a percepcion da cidadania sobre os instrumentos de ordenacion do territorio
e/ou de urbanismo.

En definitiva, tratase de avaliar a eficacia dos instrumentos de ordenacion do territorio
para encamifiar Galicia cara a sociedade da sustentabilidade.

2. Obxectivos e determinacions das DOT.

As DOT fixan uns obxectivos de sustentabilidade que atopan a sua correlacién cos
obxectivos estratéxicos ou normativos deste instrumento, con incidencia directa nos ele-
mentos estratéxicos do territorio e nas variables de sustentabilidade ambiental.

Tratase da identificacién das variables de sustentabilidade, o establecemento de
obxectivos especificos para cada unha delas, asi como da identificacion dos seus as-
pectos clave.

Esta vinculacion sera a que oriente a definicion da ferramenta principal que permita
obxectivar o comportamento da sociedade, no seu conxunto e nos diferentes aspectos, en
clave de sustentabilidade, € dicir, a definicion do sistema de indicadores.

O modelo conceptual en que se apoia este sistema permite agrupar estes indicadores
nos seguintes grandes bloques: ocupacion do territorio, paisaxe, patrimonio natural, patri-
monio cultural, sociedade e economia, metabolismo e mobilidade.

Asi, estes bloques atopan a suas equivalencias entre as variables de sustentabilidade
consideradas no ISA das DOT e do POL, e organizan o sistema de indicadores.

O patrimonio natural de Galicia € o medio natural ou matriz biofisica soporte dos sistemas
humanos, conformados polas variables sociais e econémicas, que configuran e determinan
o patrimonio cultural. Estes tres bloques dos sistemas humanos organizanse atendendo a

un modelo de ocupacién do territorio establecido polos instrumentos de ordenacion, que,
pola sua vez, determina e caracteriza o proceso de antropizacion do patrimonio natural.

Pdodese afirmar, desta maneira, que o dito proceso de antropizacion é froito da interac-
cion entre os propios factores naturais e antropicos. Asi, 0 modo en que son aproveitados
e xestionados os recursos dese patrimonio natural (os fluxos de enerxia, auga-ciclo hidri-
co, outros materiais e a atmosfera) constitue o que se pode denominar o metabolismo do
sistema urbano, mentres que os multiples fluxos socioeconémicos posibles sintetizanse na
variable ou bloque de mobilidade.

A paisaxe, como manifestacion plurisensorial, configirase como elemento de sintese ou
resultado de todas as relacions e interacciéns naturais e antropicas.

O devandito modelo conceptual considerou que os principios e os obxectivos de sus-
tentabilidade enunciados pddense organizar en dous eixos fundamentais: a eficiencia am-
biental e a cohesién social sobre os cales se sustente o avance cara a un modelo territorial
sustentable, e que ten a slUa orixe na posta en relacion coas lifias estratéxicas do novo
modelo territorial de Galicia definidas na memoria das DOT.

Asi, as linas estratéxicas definidas na memoria das DOT e recollidas na memoria am-
biental correspondente ao proceso de avaliacidon ambiental estratéxica oriéntase a:

A. Favorecer a compacidade, harmonizar o desenvolvemento das cidades e previr a
urbanizacion difusa.

B. Fortalecer os nucleos tradicionais, o litoral e valorizar o territorio.

C. Mellorar a accesibilidade, a mobilidade e as comunicaciéns no territorio.
D. Frear o despoboamento rural e favorecer o reequilibrio territorial.

E. Potenciar o sector primario como parte esencial do medio rural.

F. Protexer o patrimonio natural e cultural.

G. Incorporar a perspectiva do metabolismo urbano para unha maior eficiencia am-
biental.

H. Afianzar o protagonismo exterior de Galicia.

E un territorio estruturado conduce a unha maior eficiencia dos ciclos e fluxos metabo-
licos e a unha maior equidade de oportunidades e accesibilidade, atinxindo unha maior
cohesion social.

O esquema reflicte o modelo conceptual proposto para o sistema de indicadores de
sustentabilidade territorial: linas estratéxicas trazadas a partir dos criterios-obxectivos, e
todo segundo os dous eixos fundamentais de eficiencia ambiental e coherencia social na
configuracion dun modelo territorial sustentable e en equilibrio.

A posicion central do obxectivo de integracion paisaxistica, en relacion directa co resto
de obxectivos a través dos diferentes eixos de sustentabilidade vén xustificada polo reco-
Aecemento holistico da paisaxe, en coherencia co seu tratamento na Lei de proteccion da
paisaxe de Galicia, de xuno de 2008, e coa sua definicion no Convenio europeo da paisa-
xe, que entrou en vigor en 2004.

3. Metodoloxia de traballo.
3.1. Organos.
Os 6rganos que intervefien no seguimento son os seguintes:

1. Organo promotor: a conselleria competente en materia de ordenacion do territorio. E
o 6rgano promotor que debera realizar o seguimento das devanditas directrices conforme
o disposto no artigo 8 da Lei 6/2007.

2. Comision de Seguimento das Directrices de ordenacion do territorio de Galicia: o
Decreto 156/2012, do 12 de xullo, crea a Comision de Seguimento das Directrices de orde-
nacion do territorio de Galicia, érgano responsable de desenvolver e adaptar o sistema de
indicadores aplicandoo proporcionalmente ao grao de desenvolvemento das DOT, coa fi-
nalidade ultima de dar cumprimento ao mandado que recolle o artigo 10.10 da Lei 10/1995,
do 23 de novembro, de ordenacién do territorio de Galicia (en diante LOTGA).

A Comision de Seguimento foi creada como 6rgano de coordinacion técnica dos de-
partamentos, organismos e entes da Administracién xeral da Comunidade Autbnoma de
Gallicia e responsable ultima da aprobacion dos contidos da memoria que anualmente se
elevara ao Parlamento galego (art. 11 da LOTGA), e sera a encargada de aprobar o infor-
me de seguimento, de caracter anual.

3. Grupos técnicos de traballo (en diante GTT): no seo da Comision de Seguimento
constituironse diferentes grupos técnicos de traballo, nos cales cada conselleria da Admi-
nistracion xeral da Comunidade Autonoma de Galicia ou entidade publica instrumental, se
for o caso, con competencias na area de que se trate, esta representada.

Crearonse atendendo & propia estrutura organica da Xunta de Galicia e as propias com-
petencias de cada conselleria, tendo en conta o ISA e a memoria ambiental das DOT, que
estrutura os indicadores en bloques e subbloques que enlazan cos campos competenciais.

Cada grupo esta constituido por unha persoa representante do érgano ambiental da Ad-
ministracion xeral da Comunidade Autdénoma de Galicia, do érgano competente en materia
de estatistica, por un representante da conselleria da Administracion xeral da Comunidade
Auténoma de Galicia ou entidade publica instrumental con competencias na materia en
que se baseen as ferramentas do numero 3.2, e por dous representantes do Instituto de
Estudos do Territorio, organismo que desenvolvera os labores de apoio, analise e coordina-

cion técnica do traballo nos diferentes GTT. O representante do departamento que tefia as
competencias na materia a que se refira o grupo de traballo actuara como fonte e validador
dos datos e dos indicadores asignados ao dito grupo.

O 6rgano ambiental participara no seguimento e podera recadar a informacion e realizar
as comprobaciéns que considere necesarias para verificar a informacion que figure no in-

forme de sustentabilidade ambiental.

4. O Instituto de Estudos do Territorio (en diante IET): neste decreto sinalase o Instituto
de Estudos do Territorio como o soporte técnico para o desenvolvemento das funciéns da
Comision de Seguimento, que levara a cabo labores de coordinacién entre os grupos de
traballo e a comision, tarefa integrada na funcion de prestar apoio & conselleria competente
en materia de urbanismo e ordenacién do territorio na realizacion da avaliacion continua
dos instrumentos de ordenacién territorial que lle atrible o Decreto 244/2011, do 29 de
decembro, polo que se aproban os estatutos do organismo auténomo Instituto de Estudos
do Territorio. O IET formula, os GTT elaboran, consensuan e propofien & Comision, e esta

aproba.
3.2. Ferramentas.

Para o desefo das ferramentas que fagan posible facer o devandito seguimento, dos
obxectivos e determinaciéns das DOT e, consecuentemente, dos instrumentos que as des-
envolven, resulta necesario modelizar a realidade desde a perspectiva dos obxectivos des-

tes instrumentos.

Entre os métodos para empregar incluese un sistema de indicadores, que debera ser o
mais obxectivo posible considerando as posibilidades dos datos ou fontes.

Esta modelizacién levarase a cabo mediante un conxunto de ferramentas que preten-
den dar resposta a tres cuestions clave: facemos o que establecemos nos instrumentos
de ordenacion en vigor?, é eficaz para a sustentabilidade? e, finalmente, como percibe a
cidadania o desenvolvemento deste instrumentos?.

A primeira identificacion de ferramentas posible fixoas o ISA das DOT e foron recollidas
na memoria ambiental a modo de minimos que deberian ser desenvolvidos polo plan de

seguimento que se definise.

O sistema de indicadores permitira avaliar a sustentabilidade da planificacion territorial
derivada das DOT mediante o seguimento da sua evolucion e a verificacion do cumprimen-
to dos obxectivos xerais propostos, asi como dos obxectivos especificos establecidos para

cada unha das variables.
3.2.1. Indicadores de desenvolvemento e implantacion.

Tenen por obxecto mostrar o grao de cumprimento das obrigas concretas establecidas
polas DOT no que se refire aos instrumentos que, segundo elas, debe desenvolver a Co-
munidade Auténoma para acadar os obxectivos estratéxicos de sustentabilidade. Alguns
destes indicadores establécense na propia tramitacion ambiental das DOT, entendendo
que o desenvolvemento destes instrumentos supora unha ordenacion do territorio en clave
de sustentabilidade, é dicir, a planificacion vertical ou en cadoiro sera a ferramenta docu-
mental que dirixa as actuacions no territorio para que estas sexan a resposta coherente
coas necesidades da sociedade.

3.2.2. Indicadores de sustentabilidade territorial.

Para a cuestion clave, a que cuestiona a sua eficacia cara a sustentabilidade, propora-
se un sistema de indicadores baixo a denominacion de «indicadores de sustentabilidade
territorial». Estes xurdiran das variables de sustentabilidade do ISA das DOT e do POL,
recollidas na sia memoria ambiental e do traballo analise e ensaio que se realizara no seo

dos grupos técnicos de traballo.

A funcion ou obxecto do sistema de indicadores de sustentabilidade territorial € com-
partida coa do propio Plan de seguimento e substanciase na maior obxectivacion posible
dos efectos derivados da planificacion territorial a partir dos datos obtidos deles e a sua
extrapolacién aos obxectivos marcados polas DOT e os distintos instrumentos que as

desenvolven.

A definicion do modelo conceptual do sistema de indicadores de sustentabilidade te-
rritorial xorde, como xa se indicou no numero 2, dos procesos de avaliacién ambiental
estratéxica das DOT e mesmo do POL; estes indicadores de sustentabilidade territorial
agrupanse en bloques definidos segundo os elementos clave do territorio e as variables de
sustentabilidade ambiental que atopan a suas equivalencias nos obxectivos especificos,
que sinalan as DOT, para cada un deles.

Neste aspecto compre sinalar que, para formular a proposta do modelo conceptual do
sistema de indicadores, é preciso incorporar a consideracion dos aspectos clave para a
sustentabilidade xa recollidos nos ISA destes documentos, asi como nos seus documentos
de referencia dos procesos de avaliacion ambiental estratéxica. Definidas as variables, e
despois da reflexidén sobre as oportunidades e riscos que leva consigo a implementacion
dos diferentes instrumentos de planificacion territorial, identificase unha serie de efectos
previsibles e extraese unha serie de aspectos clave que é necesario valorar.

Estes aspectos clave refirense, a modo de exemplo, a cuestiéns tales como a calidade
do solo ou a sua exposicion a riscos, a cohesion social ou a calidade de vida da poboacion,
a calidade do aire, da auga, o consumo enerxético ou as necesidades de mobilidade. Estes
aspectos clave permitiran detectar as posibles interaccions entre as determinacions esta-
blecidas polas DOT e as variables de sustentabilidade. Para identificar as relaciéns entre
os aspectos clave e as determinaciéns incluidas nas DOT, asi como para caracterizalas,
no ISA confrontaronse todas as determinacions cos aspectos clave susceptibles de sufriren
algun efecto.

Por ultimo, faltaria considerar os obxectivos especificos de sustentabilidade para cada
unha das variables ou bloques do sistema. Estes obxectivos, adaptandose as caracteris-
ticas da realidade galega, responden & integracion das tres lifnas de accion fundamentais
da politica territorial da UE: o desenvolvemento dun sistema equilibrado e policéntrico de
cidades e unha nova relacion entre campo e cidade, a garantia dun acceso igualitario as
infraestruturas e ao cofnecemento, a proteccion da natureza e do patrimonio cultural e ao
desenvolvemento sustentable.

A definicién das relaciéns entre as variables ou bloques identificados para o modelo e
0s obxectivos de sustentabilidade determinados para cada un deles concreta unha parte
fundamental do modelo conceptual do sistema de indicadores.

Seguindo na lifia da sintese e da conceptualizacion, os principios e os obxectivos de
sustentabilidade pédense organizar en dous eixos fundamentais: a eficiencia ambiental e
a cohesion social, sobre os cales se sustente o avance cara a un modelo territorial susten-
table.

Todos os indicadores-tema agrupados nestes bloques permitiran valorar os efectos das
determinacions das DOT na ordenacion territorial e urbanistica, e valorar a eficacia para
encamifar Galicia cara a sociedade da sustentabilidade.

3.2.3. Enquisa de percepcion territorial e urbanistica.

Establecido no ISA das DOT, outro elemento que se considera complementario é aquel
que é capaz de reflectir a percepcion da cidadania sobre a calidade de vida e do medio
fisico que habita. Para tal fin, proponse a realizaciéon dunha enquisa de percepcién terri-
torial e urbanistica (en diante EPTU), que ten por obxecto incorporar a xestiéon dinamica
do territorio a consideracion da percepcion territorial da poboacion acerca da situacion da
calidade da vida nas cidades e no rural, asi como a valoracion acerca das melloras levadas
a cabo ou pretendidas polos instrumentos de ordenacion do territorio e/ou de urbanismo.

Como aproximacion xeral, os aspectos mais significativos que inciden na calidade de
vida e que son dependentes da tarefa de ordenacién do territorio pédense resumir nos
seguintes puntos ou temas:

» Acceso a servizos urbanisticos e dotacions (equipamentos e espazos libres).
* Proximidade a servizos comerciais.
» Opciodns ou alternativas para a mobilidade obrigada.

» Calidade ambiental desde o punto de vista do confort e a minimizacion de problemas
para a saude. Isto pédese traducir na minimizacion da contaminacién de calquera tipo.

Considerando estes aspectos e os mencionados nas orientacions recollidas nos ISA
correspondentes (a-€), a modo de sintese, tense que a EPTU deberia conseguir a seguinte

informacion:

» Servizos urbanisticos: existencia ou acceso, calidade e valoracién de melloras levadas

a cabo ou pretendidas.

 Dotacions (equipamentos e espazos libres): existencia ou acceso, calidade e valora-
cion de melloras levadas a cabo ou pretendidas.

» Opcions ou alternativas para a mobilidade obrigada: existencia, calidade.

 Calidade ambiental: problemas identificados e valoracion de melloras levadas a cabo
ou pretendidas.

« Satisfaccion global en atencion aos temas anteriores.
* Paisaxe: satisfaccion coa paisaxe urbana, rural ou global.

A maiores dos propostos no ISA das DOT, os 6rganos definidos neste plan poderan re-
visar, e mesmo completar, as distintas ferramentas propostas.

3.3. Procedemento do seguimento.

Desénase unha metodoloxia de traballo que establece tres fases coas distintas funcions
dos drganos implicados. O fluxo do traballo que se realizara, consiste en:

— O Instituto de Estudos do Territorio formula as propostas e coordina os GTT.
— Os grupos técnicos de traballo analizan, consensuan e validan as propostas.
— A Comision de Seguimento aproba o informe de seguimento.

Primeira fase:

O Instituto de Estudos do Territorio formula as propostas para as ferramentas que se
empregaran (indicadores e enquisa) no plan de seguimento.

O punto de partida da elaboracion das propostas € o plan de seguimento da memoria
ambiental do procedemento de avaliacion ambiental estratéxica das DOT e o indicado no
seu ISA.

Para a formulacion das ditas propostas deben seguirse os seguintes criterios:
— Criterios en relacion aos indicadores :
Os indicadores que se proponan cumpriran cunha serie de caracteristicas basicas:

* Estaran relacionados cos obxectivos de maneira que presenten a evolucién da aplica-
cion das DOT cara as intencions declaradas.

 Seran facilmente medibles e susceptibles de analizar en series temporais.

* Reflectiran a evolucién temporal, de xeito que poden analizarse para prever ou corrixir
tendencias negativas.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




(o]
o
B
=
<
S
2
<
<
=
P
N~
>
©
=
AN
-
2
Q
=
AN
£
s
(.D.
o)
Q
L
>
(®)

DOG Diario Oficial de Galicia

+ + +
+ + +

DOG Num. 233 Xoves, 5 de decembro de 2013 Pax. 46944

» O seu numero sera suficientemente reducido, co obxectivo de ser facilmente compren-

sible por todos os axentes implicados.
* Estaran facilmente disponibles.

» Cada indicador debe mostrar un aspecto concreto do desenvolvemento nalgunha das
suas dimensions e permitir tirar conclusiéns sobre a realidade parcial que describe. Do
mesmo xeito, un conxunto de indicadores, como agregado de realidades parciais que coin-
ciden no tempo, tera un potencial relevante para a analise estrutural, como suma de des-
criciéns parciais, xa que supén a obtencién de informacién relevante desde perspectivas

distintas.

* Os resultados dos distintos indicadores deberan facilitar una lectura en termos de ten-
dencia sobre os aspectos clave da sustentabilidade, co obxectivo, se for o caso, de poder
desefiar medidas que permitan reconducir aquelas que non sexan coherentes cos obxec-
tivos estratéxicos das DOT e os instrumentos de ordenacién do territorio e urbanismo que

as desenvolvan.
— Criterios en relacion a enquisa:

No que se refire a enquisa de percepcion territorial e urbanistica, esta debera, segundo
recolle o ISA das DOT, permitir cofiecer a valoracion de cuestiéns territoriais e urbanisticas
como a satisfaccion xeral da cidadania e da vecifanza cos niveis de calidade de vida aca-
dados en relacién a ordenacion territorial; as posibilidades de mellora estrutural e puntual;
as melloras percibidas da accion das distintas administraciéns sobre o territorio en desen-
volvemento das determinacions das DOT; a calidade de espazos publicos, dos servizos e a
idoneidade do seu dimensionamento e a satisfaccion coa paisaxe urbana, rural ou global.

O proceso de desefio da EPTU parte de duas enquisas, xa existentes, no plan es-
tatistico do érgano con competencias en materia de estatistica, que mantefen relacion
cos obxectivos expostos; tratase de dous cuestionarios empregados polo Instituto Galego
de Estatistica relativos & enquisa de condicions de vida das familias e & enquisa social:
fogares e medio ambiente. En colaboracion co érgano con competencias en materia de
estatistica proporase unha serie de modificacions destes capaces de daren resposta aos
obxectivos da EPTU.

Segunda fase:
— Dase traslado das propostas a cada departamento para o seu coflecemento e analise.
— Procédese a convocar o grupo técnico de traballo correspondente.

Reunido o GTT, estuda a proposta e formula a correspondente conclusion, que pode ser
a sua validacion ou modificacion e incluira a avaliacion dos resultados e, de ser o caso, as
posibles medidas de resposta a estes. Desta reunién levantarase unha acta.

Deste xeito, o sistema de indicadores irase actualizando ao longo do tempo de estudo,
en funcion de mellores fontes de informacion ou cofiecementos técnicos implementados.

O IET, vista a proposta dos GTT, redactara un informe de seguimento que se elevara a
Comision de Seguimento.

Terceira fase:
— A Comisién de Seguimento reunirase e aprobara o informe de seguimento.

O conxunto de ferramentas que se definan na primeira anualidade de avaliacion sera
unha primeira proposta que debera irse completando e modificando en atencién aos re-
sultados, as tendencias mostradas, aos datos de que se dispofa ou aos posibles novos
obxectivos, mais concretos, que se tentan acadar.

Por isto, o sistema de seguimento actualizarase periodicamente en funcién da actualiza-
cién dos datos que serven de base a formulacion dos indicadores (IDI / IST) ou & enquisa
de percepcion territorial e urbanistica.

O seguimento dos resultados destas ferramentas podera sinalar desviacions non previstas
respecto dos obxectivos e os posibles efectos, que fagan preciso implementar medidas correc-
toras para reconducir cara unha maior sustentabilidade determinadas dinamicas no territorio.

Neste caso, elaboraranse propostas de correccion das tendencias negativas, que ava-
liaran os grupos de traballo e que a Comision de Seguimento recomendara incorporar nas
actuacions das administracions publicas, co obxecto de serviren de apoio para ao estable-
cemento de estratexias de desenvolvemento acordes cos parametros de sustentabilidade.

Tanto a definicion das ferramentas como os seus resultados ou as recomendacions que,
de ser o caso, se formulen, formaran parte do informe periédico de seguimento.

4. Informe do seguimento.
4.1. Formalizacién do seguimento.

Un dos labores mais importantes da investigacion en materia de sustentabilidade é a
distribucion do cofiecemento nesta materia a sociedade, mediante a comunicacion entre
persoas expertas, politicos/as e publico en xeral.

Para isto, é preciso plasmar os traballos realizados pola Comisiéon de Seguimento das
Directrices de ordenacion do territorio de Galicia nun soporte documental que permita co-
necer, e mesmo avaliar, 0s progresos cara a unha sociedade mais sustentable no marco
temporal do estudo, dun xeito transparente, cunha vocacion de difusion de cofiecemento e
participacion cidada en todas as suas facetas sociais, cientificas e politicas.

Para estes efectos, e cos resultados acadados, o IET elaborara un informe de segui-
mento, de caracter anual, que sera aprobado pola Comision de Seguimento. Este informe
fundamentara a memoria que se debe remitir anualmente ao Parlamento segundo o arti-
go 11 da Lei 10/1995, do 23 de novembro.

Este informe ten por obxecto dar a cofiecer periodicamente informacion contrastada e
relevante, relativa & situacion en materia de desenvolvemento sustentable, que permita
facer unha prospectiva e asi poder manter ou corrixir o rumbo das politicas e actuaciéns na
Comunidade Autdbnoma de acordo cos obxectivos formulados nas DOT.

Este informe pretende obxectivar os progresos cara a un desenvolvemento sustentable,
utilizando os mellores indicadores posibles, asi como as ferramentas que mellor mostren a
percepcion que a cidadania ten desta evolucion, como pode ser a enquisa de percepcion
territorial e urbanistica.

Deste xeito, este cofiecemento porase ao dispor tanto dos responsables nas tomas de
decision como para as propostas de técnicos, expertos e investigadores, asi como para
cofiecemento da sociedade.

4 2. Estrutura e contido do informe.

O informe contera a informacion precisa do desenvolvemento do Plan de seguimento da
sustentabilidade territorial no que se refire ao resultado das ferramentas que o constitien,
asi como a memoria do traballo desenvolvido polos 6rganos implicados (Comision de Se-
guimento, grupos técnicos de traballo e o Instituto de Estudos do Territorio).

Incluira unha avaliacion do conxunto dos indicadores analizados e as suas interaccions
e debera proporcionar unha vision integradora dos indicadores analizados e ofrecerase
unha comprension global do estado en que se atopan os aspectos socioeconémicos e
ambientais, apuntando unha reflexion sobre as tendencias e perspectivas de futuro arredor
do modelo de desenvolvemento.

O informe dara a cofiecer os resultados das ferramentas empregadas no Plan de segui-
mento das Directrices de ordenacién do territorio de Galicia e da sustentabilidade territorial,
de xeito pormenorizado; a definicién e valores obtidos dos diferentes indicadores estru-
turados en funcién das diferentes estratexias ou obxectivos clave formulados nas DOT e
que recollen os grandes marcos estratéxicos e normativos en materia de sustentabilidade
vixentes na UE e en Espafia.

Contera unha analise detallada do total de indicadores estudados e organizados en
sete bloques: patrimonio natural, ocupacion do territorio, sociedade e economia, patrimo-
nio cultural, mobilidade, metabolismo e paisaxe. Cada un dos indicadores formalizarase
nunha ficha individualizada que incluira os aspectos necesarios para unha correcta defini-
cion e congruencia co alcance e escala de aproximacién. Asi mesmo, o informe contera un
capitulo especifico relativo a percepcion da cidadania sobre a situacién das variables de
sustentabilidade a partir da enquisa de percepcion territorial e urbanistica.

Asi mesmo, o informe fornecera unha diagnose da situacion de partida, que recolla
as caracteristicas mais salientables do territorio de estudo, a metodoloxia empregada, os
resultados obtidos dos indicadores formulados e da enquisa de percepcioén territorial e
urbanistica, asi como unha valoracion de todos eles, tendo en conta a sua relevancia e a
informacion fornecida pola interaccion entre diferentes variables.

4.3. Publicidade.

A publicidade do Plan de seguimento das Directrices de ordenacion do territorio de Ga-
licia e da sustentabilidade territorial parte da premisa da necesidade de pér a disposicion
da cidadania, como destinatario ultimo, todos os datos relativos ao desenvolvemento sus-
tentable de Galicia, e que este sexa o mecanismo primario de interlocuciéon permanente
no dialogo e punto de encontro das diferentes informacions e cofiecementos que se vaian
xerando arredor da sustentabilidade territorial.

Con este obxectivo, porase a dispor unha plataforma de xestién do plan como punto de
acceso na rede no cal se descargue toda a informacién xerada como consecuencia do se-

guimento do desenvolvemento das DOT, un acceso para consulta, difusion e investigacion
dos resultados xerados polo modelo de seguimento da sustentabilidade territorial.

A plataforma permitira a xestion e calculo da maioria dos indicadores mediante a co-
nexion e actualizacion automatica das fontes de datos, asi como a analise e tratamento
dos datos. Incluira un visor xeografico para analises xeoespaciais en calquera formato, xa
sexan mapas, taboas ou graficos.

Procederase a divulgacién do informe antedito que facilite unha consulta estruturada e
global dos resultados.

4.4. Memoria para o Parlamento.

Unha vez que entre en vigor, o decreto polo que se regula o procedemento de se-
guimento dos obxectivos e determinaciéns das Directrices de ordenacion do territorio de
Galicia, e con caracter anual, remitirase ao Parlamento a memoria prevista no artigo 11 da
Lei 10/1995. Esta memoria sera elaborada polo Instituto de Estudos do Territorio que, antes
da sua remisién ao Parlamento, dara conta & Comisién de Seguimento das DOT creada
polo Decreto 156/2012, do 12 de xullo.

Basearase no informe de seguimento e incluira a relacion, definicién e resultados dos
sistemas de indicadores e das demais ferramentas empregadas no Plan de seguimento
das Directrices de ordenacion do territorio de Galicia e da sustentabilidade territorial de
Galicia.

Ademais, contera unha introducion ou referencia aos antecedentes, obxectivos e meto-
doloxia, e un epigrafe final que condensara, de xeito resumido, as conclusions extraibles
dos resultados obtidos, asi como dos procesos de traballo e os de divulgacion implemen-
tados.

